
Jam sewelas swara bel tandha wayahe mulih wus muni. Ora kaya dina
liyane, dina Jemuah swara bel krasa luwih cetha lan luwih nyenengake.
Bocah-bocah saking bungahe amarga sesuk dina prei. Bocah-bocah metu
seka kelas kanthi sumringah. Bocah-bocah metu siji-siji kanthi tertib lan
ora lali salim marang bu guru.

Dina kuwi Arjuna lali ora nggawa sangu. Dheweke wis ngampet ngelih
wiwit esuk mau. Ditambah maneh hawane sing panas, tansaya ora karu-
karuwan rasane. Mula Arjuna cepet-cepet mulih. Omahe Arjuna ora adoh.
Arjuna mulih mlaku dhewe kanthi ngati-ati lewat pinggir kiwa.

Tekan omah ana ing meja wus cumepak sega jangan salawuhe.
Sadurunge mangan Arjuna ora lali wisuh dhisik banjur ndonga. “Wah, enak
banget masakane Ibu!” batine Arjuna. Jangan lodheh lan tempe garit,
pancen enak tenan. Arjuna katon bungah atine amarga ngelihe wus ilang.

Pukul sebelas bel tanda waktu pulang berbunyi. Tidak seperti hari yang
lainnya, suara bel pulang hari Jumat terasa lebih jelas dan menyenangkan.
Anak-anak gembira sekali sebab besok hari libur. Anak-anak keluar dari
kelas dengan wajah gembira. Mereka keluar dari kelas dengan tertib satu
per satu dan tak lupa bersalaman dengan bu guru.

Pada hari itu Arjuna lupa tidak membawa bekal. Arjuna sudah menahan
lapar sejak tadi pagi. Ditambah lagi udara yang panas, semakin berat saja
rasanya. Oleh karena itu, Arjuna segera pulang. Rumah Arjuna tidak jauh.
Arjuna pulang sendirian berjalan kaki dengan hati-hati di lajur kiri .

Sesampainya di rumah, di meja makan sudah tersedia nasi, sayur,
serta lauk pauknya. Sebelum makan, tidak lupa Arjuna cuci tangan terlebih
dahulu lalu berdoa. “Wah, enak sekali masakan Ibu!” dalam hati Arjuna
memuji masakan Ibu. Sayur lodeh dengan lauk tempe garit goreng memang
lezat sekali. Arjuna tampak bahagia sekali karena sudah tidak lapar lagi.




Setu sore Arjuna janjian karo kanca-kancane arep dolan neng Alun-
alun Kidul. Arjuna lan kanca-kancane pengen dolanan gobag sodor kaya
sing diwulangake bu guru Kemis wingi.

Gobag sodor yaiku dolanan tradhisional saka Yogyakarta. Dolanan
iki lumrah katindakake ana ing lapangan. Bentuk lapangan kothak lan
dipantha-pantha cacahe wolung kothak Dene batesane digarisi nganggo
kapur utawa nganggo kayu. Gobag sodor iku dimainake dening rong tim.
Saben tim cacahe watara wong telu tekan lima. Tim sijine dadi penjaga lan
tim liyane dadi penyerang. Kabeh penjaga njagani garis penjaga. Supaya
penyerang bisa tekan garis pungkasan, kudu bisa ngliwati saben garis.
Nalika ngliwati garis aja nganti kecekel dening penjaga. Menawa kena
jawilan penjaga, penyerang kudu genti sing dadi penjaga. Penjaga dianggep
mati nalika njawil penyerang, nanging sikile metu sako garis penjaga.

Omahe Arjuna ora adoh saka Alun-Alun Kidul. Yen mlaku mrana udakara
15 menitan wis tekan. Sadurunge dolan, Arjuna turu awan dhisik. Arjuna
ngaso dhisik supaya kesele ilang lan awake seger.

Sawise turu awan, Arjuna banjur adus lan dandan sacukupe. Sawise
rampung anggone dandan, Arjuna mangkat menyang Alun-Alun Kidul.
Sadurunge mangkat, ora lali Arjuna pamit marang wong tuwane.

Sabtu sore, Arjuna dan teman-temannya bersepakat hendak bermain ke
Alun-Alun Kidul. Mereka akan bermain gobak sodor seperti yang diajarkan
bu guru pada Kamis lalu.

Gobak sodor yaitu permainan tradisional dari Yogyakarta. Permainan
ini biasa dilakukan di tanah lapang. Bentuk lapangan persegi panjang dan
dibagi menjadi delapan petak. Pembatasnya ditandai dengan kapur atau
tanah digaris dengan kayu dan sebagainya. Gobak sodor dimainkan oleh dua
tim. Setiap tim jumlahnya sekitar tiga sampai lima orang. Satu tim sebagai
penjaga dan tim lainnya menjadi penyerang. Semua penjaga berada di
garis penjaga. Agar penyerang bisa sampai garis akhir, harus bisa melewati
setiap garis. Ketika melewati garis, penyerang jangan sampai tersentuh oleh
penjaga. Saat tersentuh pemain penjaga, maka posisi penyerang diganti
menjadi penjaga. Penjaga dianggap mati ketika menyentuh penyerang,
tetapi posisi kakinya keluar dari garis penjaga.

Rumah Arjuna tidak jauh dari Alun-Alun Kidul. Jika ke sana dengan
berjalan kaki, membutuhkan waktu sekitar 15 menit. Sebelum pergi bermain,
Arjuna tidur siang terlebih dahulu. Arjuna istirahat terlebih dahulu agar
lelahnya hilang dan badan kembali segar.

Setelah istirahat siang, lalu Arjuna mandi dan berdandan seperlunya.
Setelah itu, Arjuna pergi ke Alun-Alum Kidul. Sebelum pergi, tidak lupa
Arjuna izin kepada orang tuanya.







Tekan Alun-alun Kidul, Arjuna ketemu kanca-kancane. Kanca-kancane
Arjuna, antarane Abimanyu, Aditya, Aji, Kunto, Adi, Darya, Edi, Bayu, lan
Andaru. Bocah-bocah wis ngenteni Arjuna ing ngarep Gedhung Sasana
Hinggil Dwi Abad kawit jam setengah papat.

Abimanyu: “Hore... Arjuna wis teka!”

Aji : “Ayo, saiki golek papan sing kobet kanggo dolanan gobag
odor!”
Arjuna : “Ya....”

Arjuna lan kanca-kancane tumuju ing tengah Alun-Alun Kidul, persis
neng kidule wit ringin.

Sadurunge diwiwiti, Arjuna usul menawa perlu dielingake paugeran
dolanan gobag sodor. Kejaba kuwi, perlu ana wasit. Wasit tugase ngetung
biji lan nengahi yen ana masalah. Kanca-kanca sarujuk marang usule Arjuna.

Dibanding kanca-kancane, Arjuna katon luwih diwasa uga duwe watak
mimpin. Arjuna uga duwe watak ngayomi. Mula usule Arjuna biasane digugu
kanca-kancane.

Arjuna miwiti dolanan sore kuwi kanthi njlentrehake paugeran main
gobag sodor. “Paugeran-paugeran sing kudu digatekake nalika gobag
sodor. Sepisan, penjaga oleh mrana mrene, nanging sikile ora oleh ngliwati
garis wates penjaga. Kapindo, penjaga nyenggol mungsuh nganggo tangan,
nanging ora oleh nglarani,” Arjuna nerangake.

“Kepriye kanca-kanca, apa wis ngerti? "pitakone Arjuna marang kanca-
kanca. “Uwis...,” kanca-kancane Arjuna mangsuli bebarengan. “Yen ngono,
saiki ndang diwiwiti wae supaya mengko ora kesoren baline,” kandane
Arjuna.

Sesampainya di Alun-alun Kidul, Arjuna bertemu teman-temannya.
Teman-teman Arjuna, di antaranya ada Abimanyu, Aditya, Aji, Kunto, Adi,
Darya, Edi, Bayu, dan Andaru.

Mereka menunggu Arjuna di depan Gedung Sasana Hinggil Dwi Abad
sejak pukul setengah empat tadi.




Abimanyu: “Hore... Arjuna sudah datang!”

Aji : “Ayo, sekarang kita cari tempat yang leluasa untuk gobak
sodor!”
Arjuna : “Ya....”

Kemudian mereka menuju ke tengah Alun-Alun Kidul, tepat di selatan
pohon beringin.

Sebelum dimulai, Arjuna menyampaikan usul bahwa perlu diingatkan
kembali aturan bermain gobak sodor. Selain itu, perlu juga ada wasit. Wasit
bertugas menghitung skor dan menjadi penengah jika ada masalah. Teman-
teman menyetujui pendapat Arjuna.

Dibandingkan teman-temannya, Arjuna tampak lebih dewasa dan
memiliki karakter sebagai pemimpin. Arjuna juga memiliki karakter
mengayomi. Oleh karena itu, pendapat Arjuna biasanya didengar oleh
teman-temannya.

Arjuna memulai permainan sore itu dengan menjelaskan aturan main
gobak sodor. “Aturan-aturan yang harus diperhatikan ketika gobag sodor.
Pertama, penjaga boleh ke sana ke mari, tetapi kakinya tidak boleh keluar
dari garis batas penjaga. Kedua, penjaga menyentuh lawan dengan tangan,
tetapi tidak boleh menyakiti,” Arjuna menjelaskan.

Bagaimana teman-teman, apakah sudah paham?” tanya Arjuna pada
teman-temannya. “Sudah...,” teman-teman Arjuna serempak menjawab.
“Kalau begitu, sekarang kita mulai saja agar nanti kita pulang tidak terlalu
sore,” pinta Arjuna.










Pertandingan gobag sodor diwiwiti. Arjuna lan Abimanyu dadi wasite.
Pertandingan gobag sodor ana rong tim, yaiku tim A lan tim B. Adi, Andaru
lan Bayu ana ing tim A. Dene Kunta, Darya, lan Edi ana ing tim B. Saben tim
nunjuk ketua. Tim A sing kepilih dadi ketua yaiku Bayu. Dene tim B, ketua
sing kepilih yaiku Kunto.

Kanggo nemtokake tim penyerang utawa tim penjaga, ketua tim pingsut
dhisik. Sing pingsute menang dadi penyerang, dene sing kalah dadi penjaga.
“Wis, saiki ndang dha pingsut!” Arjuna ngarahake. Kunto lan Bayu banjur
muni pingsut bareng. “Pingsut!” Kunto ngetokake jenthik, dene Bayu
ngetokake jempol. Sing menang Kunto, tegese sing dadi tim penyerang yaiku
tim B.

Kira-kira jam setengah lima sore, pertandhingan gobag sodor diwiwiti.
Kunto lan Bayu katon sigrak nyemangati tim-e dhewe-dhewe. Arjuna lan
Abimanyu nindakake kuwajiban wasit, yaiku ngamati pertandhingan kanthi
setiti. Yen ana sing urik utawa nglanggar paugeran bisa ndang disemprit
supaya ora nyebabake gegeran.

Pertandingan gobak sodor dimulai. Arjuna dan Abimanyu menjadi wasit.
Pertandingan gobak sodor terdiri atas dua tim, yaitu tim A dan tim B. Adi,
Andaru, dan Bayu ada di tim A. Kunto, Daryo, dan Edi ada di tim B. Setiap
tim memilih siapa pemimpinnya. Tim A memilih Bayu menjadi pemimpin,
sedangkan tim B memilih Kunto.

Untuk menentukan tim penyerang atau tim penjaga, ketua tim suit
terlebih dahulu. Yang menang menjadi penyerang dan yang kalah menjadi
penjaga. “Sekarang silakan suit!” Arjuna mengarahkan. Kunto dan Bayu
serempak mengucapkan pingsut. “Pingsut”! Kunto menunjukkan jari
kelingking, sedangkan Bayu dengan jempol. Dengan demikian Kunto yang
menang, artinya yang menjadi penyerang adalah tim B.

Kira-kira pukul setengah lima sore, pertandingan gobak sodor dimulai.
Kunto dan Bayu tampak giat menyemangati tim masing-masing. Arjuna
dan Abimanyu melakukan tugasnya sebagai wasit, yaitu mengamati
pertandingan dengan cermat. Jika ada kecurangan atau pelanggaran bisa
segera disemprit agar tidak menimbulkan keributan.




Edi entuk giliran nyerang dhisik. Edi bocahe cilik nanging gesit, yen
mlayu banter banget. Mula Edi kanthi gampang bisa nembus saben garis
wates. Adi sing dadi penjaga ora kasil nyegah Edi nglewati garis. Akhire Edi
bisa nembus tekan garis pungkasan kanthi selamet.

Sawise Edi kasil bisa tekan garis pungkasan, banjur disusul Daryo lan
Kunto. Kunto, Daryo, lan Edi bungah banget bisa menangake pertandhingan
gobag sodor sore iki. Arjuna nyebul sempritan tandha pertandhingan wis
rampung. Banjur Abimanyu ngumumake juwarane. “Sing juwara gobag
sodor yaiku tim B!” Abimanyu ngumumake kanthi suara seru. “Hore...!” Tim
B bungah banget. Dene tim A legawa nampa kasunyatan yen kalah.

Wektu wis sansaya sore. Wektu nuduhake jam lima punjul limalas.
Sadhela maneh wis surup, wayahe kudu mulih. Sadurunge bali, Arjuna
ngejak kanca-kancane kumpul dhisik. “Kanca-kanca, iki wis sore, ayo
awake dhewe padha mulih, mlaku ati-ati liwat pinggir kiwa, ya!”, Arjuna
menehi pitutur marang kanca-kancane. Kanca-kancane ngrungokake karo
manthuk-manthuk.

Edi mendapat giliran pertama menyerang. Perawakan Edi kecil, tapi
gesit, jika berlari cepat sekali. Oleh karena itu, Edi bisa dengan mudah
menembus setiap garis batas. Adi sebagai penjaga tidak bisa mencegah Edi
melewati garis. Akhirnya Edi bisa memasuki garis akhir dengan selamat.

Setelah Edi berhasil mencapai garis akhir, lalu diikuti Daryo dan Kunto.
Kunto, Daryo, dan Edi sangat senang bisa memenangkan pertandingan
gobag sodor sore ini. Arjuna meniup peluit tanda pertandingan sudah usai.
Setelah itu Abimanyu mengumumkan pemenangnya. “Pemenang gobag
sodor adalah tim B!” Abimanyu mengumumkan dengan suara lantang.
“Hore...!” Tim B bersorak gembira. Sedangkan tim A menerima kekalahan
dengan lapang dada.

Hari semakin sore. Waktu menunjukkan pukul lima lebih lima belas.
Sebentar lagi masuk waktu Magrib, saatnya harus pulang. Sebelum pulang,
Arjuna mengajak teman-temannya berkumpul. “Teman-teman, sekarang
sudah sore, ayo kita segera pulang, jalannya hati-hati lewat pinggir kiri
ya!” Arjuna memberi saran kepada teman-temannya. Teman-teman Arjuna
mendengarkan sambil mengangguk-angguk.







Bubar dolanan gobag sodor, kabeh ngrasakke awake kesel. Sanadyan
kesel, Arjuna lan kanca-kancane tetep seneng atine. “Kapan dolanan gobag
sodor meneh?” Bima miwiti omongan sawise pada meneng sauntara wektu.

Kabeh meneng ora ana sing mangsuli, sajake saking kesele. Mula Bima
ora wani mbaleni pitakone meneh. “Pancen gobag sodor kuwi ora mung
dolanan, nanging uga kena kanggo olahraga. Mula sabubare ora maido yen
awake kanca-kanca padha kesel,” batine Bima.

Tekan Pasar Ngasem, mbaka siji padha misah. Ana sing ngalor, uga
ana sing ngulon. Arjuna lan Bayu omahe ora adoh maneh. Arjuna lan Bayu
omahe sak kampung, yaiku Kadipaten Wetan. Arjuna pamit marang kanca-
kancane, “Wis, ya aku karo Bayu ngalor!” Kanca-kancaane mangsuli,
“Ya....” “Ati-ati ya Jun, Bim!” Abimanyu nambahi.

Usai pertandingan gobak sodor, semua merasa lelah. Meskipun lelah,
Arjuna dan teman-temannya tetap bahagia. “Kapan kita bertanding gobag
sodor lagi?” Bima memulai pembicaraan setelah semua terdiam beberapa
saat.

Semua terdiam tidak menjawab, sepertinya karena kelelahan. Itulah
mengapa Bima tidak berani bertanya lagi. “Memang gobak sodor itu tidak
hanya permainan, tetapi juga bisa untuk olahraga.Oleh karena itu, wajar
kalau teman-teman merasa lelah,” kata Bima dalam hati.

Sesampainya di Pasar Ngasem, satu per satu berpisah. Ada yang ke
utara, ada juga yang ke barat. Rumah Arjuna dan Bayu tidak jauh lagi.
Rumah Arjuna dan Bayu satu kampung, yaitu Kadipaten Wetan. Arjuna
berpamitan kepada teman-temannya, "Aku dan Bayu ke utara, ya!” Teman-
temannya menjawab, “Ya....

Hati-hati ya Jun, Bim!” seru Abimanyu.







Tekan Ngasem Arjuna lan Bayu ketemu pak RT, kang asma Pak Wawan.
Pak Wawan nakoni, “Padha saka ngendi, Le, sajak kesel lan awake reget
banget?” “Saking Alun-Alun Kidul, Pak, bibar dolanan gobag sodor,” Arjuna
mangsuli pitakone Pak Wawan. Banjur Bayu melu nyambung, ”"Inggih niki
Pak, tim kula kalah, hehehe....” “Ora papa Bayu, sesuk sregep latihan ben
bisa menang”. “Kuncine yaiku sing mlayu kudu banter lan duwe strategi
sing apik. Saliyane kui, tim kudu kompak,” Pak Wawan menehi semangat
marang Bayu.

Nalika tekan omah, Bayu langsung reresik awak amarga reget bledug
campur kringet. “Geneya nganti yahmene, Yu?” Ibu ndangu Bayu. “Inggih,
Bu, nyuwun pangapunten,” wangsulane Bayu. “Ya wis, saiki ndang salat,
sawise iku ngaso, lan aja lali mangan dhisik ya!” “Nggih Bu,” Bayu mangsuli
kanthi sopan.

Wiwit ketemu pak RT, saben dina Bayu kelingan terus apa sing
dingendikakake . “Pancen bener ngendikane Pak Wawan,” batine Bayu.
Bayu pengin, sesuk bisa menang yen tandhing gobag sodor maneh. Mula
wiwit saiki, Bayu ngrancang bakal nindakake pitutur saka pak RT.

Sampai di Ngasem, Arjuna dan Bayu bertemu Pak RT, namanya Pak
Wawan. Pak Wawan menyapa anak-anak, “Dari mana Nak, mengapa tampak
lelah dan badan kotor sekali ?” “Dari Alun-Alun Kidul Pak, selesai bermain
gobak sodor,” Jawab Arjuna. Kemudian Bayu pun menambahkan, “Iya Pak,

tim saya kalah, hehehe”. “Tidak apa-apa Bayu, besok rajin latihan supaya

bisa menang”. “Kuncinya adalah larinya cepat dan punya strategi yang baik.
Selain itu, tim harus kompak,” kata pak Wawan memberi semangat Bayu.

Ketika sampai di rumah, Bayu segera bersih-bersih badan karena kotor
debu bercampur keringat. “Mengapa baru pulang, Bayu?”” tanya ibu kepada
Bayu. “Iya, Bu, maaf,” jawab Bayu. “Ya sudah, sekarang segera salat lalu
istirahat, dan jangan lupa makan, ya!” “Iya, Bu,” Bayu menjawab dengan
santun.

Sejak bertemu pak RT, setiap hari Bayu selalu teringat apa yang
disampaikan. “Memang benar kata pak Wawan,” kata Bayu dalam hati.
Bayu berharap, besok bisa menang jika bertanding gobak sodor lagi. Maka
mulai sekarang, Bayu berencana akan menjalankan nasihat dari pak RT.

Bengi kuwi Bayu turune angler banget, dumadakan wis Subuh. “Bayu,
tangi, wis wayah Subuh!” Ibu nggugah Bayu. Bayu ngolet karo ucek-ucek
mripat. Sawise tangi, Bayu cepet-cepet sembahyang, banjur pamit Ibune
arep neng Alun-Alun Kidul. Bayu arep mlayu-mlayu ngubengi Alun-Alun
Kidul.

Wis ditekadi Bayu yen saben Setu lan Minggu esuk arep olahraga.
Dheweke varep mlayu-mlayu ana ing Alun-Alun Kidul. Iki kanggo laku
supaya dheweke bisa mlayu banter tur ora gampang kesel. Dene sesuk yen
tandhing gobag sodor maneh kareben bisa menang.

Sauntara kuwi, Edi iseh turu. Rumangsa saiki dina prei, banjur anggone
tangi awan. “Edi, iki wis awan, ndang tangi!” Ibu nggugah Edi. Nanging Edi
isih durung gelem tangi.

Malam itu Bayu tidur nyenyak sekali, tiba-tiba sudah waktu Subuh.
“Bayu bangun, sudah saatnya salat Subuh!” Ibu membangunkan Bayu.
Bayu menggeliat sambil mengusap matanya. Setelah bangun, Bayu segera
salat. Kemudian, ia minta izin kepada Ibunya pergi ke Alun-Alun Kidul. Bayu
hendak olahraga lari mengelilingi Alun-Alun Kidul.

Sudah menjadi tekad Bayu jika setiap Sabtu dan Minggu pagi akan
berolahraga. Dia akan lari-lari di Alun-Alun Kidul. Hal ini untuk melatih
agar dia bisa berlari kencang dan tidak mudah lelah. Sehingga besok ketika
bertanding gobak sodor, dia bisa menang.

Sementara itu, Edi masih tidur. Dia merasa hari ini libur, sehingga
bangun siang. “Edi, ini sudah siang, ayo bangun!” Ibu membangunkan Edi.
Namun, Edi masih belum bangun juga.







Wektuwis nuduhake jam pitu, nanging Edi isih durung tangi. Dumadakan
ana sing nothok lawang ngarepan. Thok...thok...thok.... “Assalamualaikum,
kula nuwun.” “Waalaikum salam,” jawab ibune Edi.

“Oalah, kowe ta, Jun.” “Lha kae Edi isih turu, kana gugahen!” ibune
Edi akon Arjuna nggugah Edi. Ibune Edi katon sumringah nalika weruh yen
tamune Arjuna. Arjuna bocah sing ndemenakake. Mula akeh sing seneng
karo Arjuna.

Sawise digugah Arjuna, Edi lagi gelem tangi. “Piye Jun, ana kabar
apa?” Edi takon. “Ngene Ed, iki kanca-kanca ngejak gobag sodor maneh.
Rencanane suk Setu sore, minggu ngarep,” Arjuna wangsulan. “0O, ya, Jun
nuwun wis dikabari”, Edi semaur. “Ya wis, yen ngono aku pamit, ya!” “Aku
arep neng omahe Andaru saperlu ngabari rencana iki,” Arjuna pamitan.

Sawise menyang nggone Edi, Arjuna banjur marani Andaru sing uga
durung ngerti rencana iki. Sawise menyang nggone Andaru, Arjuna marani
kanca-kanca liyane numpak pit. Saben ketemu wong, Arjuna mesti nyapa
kanthi sopan.

Waktu sudah menunjukkan pukul 07.00. Edi masih belum bangun.
Tiba-tiba ada yang mengetuk pintu ruang tamu. Thok... thok... thok....
"Assalamualaikum, permisi.” “Waalaikum salam,” ibu Edi menjawab
salam. “Oalah, kamu, Jun.” “Itu Edi masih tidur, dibangunkan saja!” ibu
Edi meminta Arjuna untuk membangunkan Edi. Ibu Edi tampak gembira
saat tahu bahwa tamunya Arjuna. Arjuna anak yang menyenangkan, maka
banyak yang menyukai Arjuna.

Setelah dibangunkan Arjuna, Edi pun bangun. “Ada kabar apa, Jun?”
tanya Edi. “Begini Ed, teman-teman mengajak gobak sodor lagi. Rencananya
Sabtu sore pekan depan,” jawab Arjuna. “O, ya, Jun terima kasih sudah
diberi kabar”, sahut Edi. “Kalau begitu aku permisi, ya!” “Aku ke rumah
Andaru untuk memberi kabar tentang rencana ini,” kata Arjuna sambil
berpamitan.

Setelah dari tempat Edi, kemudian Arjuna ke tempat Andaru yang juga
belum mengetahui rencana ini. Setelah itu, Arjuna mendatangi teman-
teman lainnya dengan mengendarai sepeda. Setiap bertemu orang, Arjuna
selalu menyapa dengan sopan.




Saben Setu lan Minggu esuk, Bayu olahraga mlayu-mlayu neng Alun-
Alun Kidul. Saben dina Bayu tangi mruput. Dina prei Bayu tetep tangi esuk.
Sadurunge menyang Alun-Alun Kidul, Bayu ngrewangi gaweane wong
tuwane dhisik. Bayu reresik omah lan gawean omah liyane. Tekade Bayu
menang gobag sodor agawe Bayu tambah sregep mbiyantu wong tuwa.

Dina sing direncanakake wis teka. Dina Setu sore, dina sing ditunggu-
tunggu Arjuna lan kanca-kancane. Setu sore jam papat, bocah-bocah wis
padha kumpul ana ing Alun-Alun Kidul. Bocah-bocah wis siyap arep tandhing
gobag sodor. Edi mbatin, “Hmm... timku bakal menang maneh. Iku amarga
ana aku sing mlayune paling cepet tinimbang kanca-kanca.” Sajake wiwit
menang wingi, jroning atine Edi kanggonan watak angkuh.

Jam setengah lima pertandingan gobag sodor diwiwiti. Bayu ngrasa
luwih siyap tinimbang wingi, amarga esuk mau wis laku mlayu. Dene Edi wis
ngrasa sing paling bisa lan paling banter mlayune. Edi yakin ra bakal bisa
dikalahake. Ana ing pertandhingan sore iki, Arjuna lan Abimanyu dadi wasit
maneh.

Setiap Sabtu dan Minggu pagi, Bayu berolahraga lari di Alun-Alun Kidul.
Setiap hari Bayu bangun pagi-pagi. Pada hari libur, Bayu tetap bangun pagi.
Sebelum berangkat ke Alun-Alun Kidul, Bayu membantu pekerjaan orang
tuanya terlebih dahulu. Bayu bersih-bersih rumah dan pekerjaan rumah
lainnya. Semangat Bayu memenangkan gobak sodor menjadikan Bayu
semakin rajin membantu orang tua.

Hari yang direncanakan telah tiba. Hari Sabtu sore, hari yang ditunggu-
tunggu Arjuna dan teman-temannya. Sabtu pukul empat sore, anak-anak
sudah berkumpul di Alun-Alun Kidul. Anak-anak sudah siap bertanding
gobak sodor. Dalam hati Edi berkata, “Hmm... timku bakal menang lagi. Ini
disebabkan ada aku yang larinya paling kencang di antara teman-teman
lain.” Sepertinya sejak menang kemarin, hati Edi menjadi sombong.

Pukul 16.30 pertandingan gobag sodor dimulai. Bayu merasa lebih siap
daripada sebelumnya, sebab tadi pagi sudah latihan, sedangkan Edi sudah
merasa yang paling bisa dan paling cepat larinya. Edi yakin tidak akan bisa
terkalahkan. Dalam pertandingan ini, Arjuna dan Abimanyu menjadi wasit
lagi.




Arjuna usul yen apike ketua tim diganti supaya kabeh duwe pengalaman
dadi ketua. Bocah-bocah sarujuk karo usule Arjuna. Mula sadurunge gobag
sodor diwiwiti, dipilih dhisik ketuane tim.

Saiki ketua tim wis dipilih. Minggu wingi tim A ketuane Bayu lan tim B
ketuane Kunto. Saiki Adi sing kepilih dadi ketua tim A lan Darya sing kepilih
dadi ketua tim B.

Tim lan ketuane wis ditemtokake. Adi lan Darya banjur pingsut. Adi
menang pingsut. Mula saiki time A sing dadi penyerang.

Priiit..., Arjuna nyemprit, tandha gobag sodor diwiwiti. Tim A siyap
nyerang. Bayu entuk giliran nyerang pisanan. Kanthi manteb ing ati, Bayu
ancang-ancang mlayu. Bayu ngrancang cara supaya bisa liwat garis wates
lan ora kenek tangane mungsuh.

Semana uga Edi, siyap nyegat Bayu aja mlebu garis wates. Edi ora
nyana yen Bayu bisa mlayu banter lan nginggati tangane Edi. Sak ngertine
Edi, Bayu kuwi ora bisa mlayu banter. Jebule Bayu bisa mlayu banter bablas
tekan garis pungkasan tanpa kena tangane penjaga.

Arjuna usul jika sebaiknya ketua tim diganti agar semua memiliki
pengalaman menjadi pemimpin. Anak-anak setuju terhadap usul Arjuna.
Maka sebelum pertandingan gobak sodor dimulai, dilakukan pemilihan
ketua tim terlebih dahulu.

Sekarang ketua timya sudah dipilih. Minggu lalu tim A diketuai Bayu
dan tim B dipimpin Kunto. Sekarang Adi terpilih menjadi ketua tim A dan
Darya terpilih menjadi ketua tim B.

Tim dan ketuanya sudah ditentukan. Selanjutnya Adi dan Darya suit.
Adi menang suit. Maka sekarang tim A yang menjadi penyerang.

Priiit..., Arjuna meniup peluit, tanda gobak sodor dimulai. Tim A siap
menyerang. Bayu mendapat giliran pertama menyerang. Dengan penuh
keyakinan, Bayu bersiap untuk lari. Bayu merancang strategi agar bisa
memasuki garis batas dan tidak tersentuh lawan.

Demikian juga Edi, bersiap menghalangi Bayu memasuki garis pembatas.
Edi tidak menyangka jika Bayu bisa lari kencang dan menghindar dari
sentuhannya. Sepengetahuan Edi, Bayu tidak bisa lari kencang. Ternyata
Bayu bisa lari dengan kencang sampai mencapai garis finis tanpa tegse




Sawise Bayu tekan garis pungkasan, Edi mung nyawang kanthi gumun.
Nalika kuwi Adi lan Andaru cepet-cepet nyusul Bayu tekan garis wates
pungkasan kanthi slamet.

Rasane kabeh mau cepet banget kedadeyane. Tim B ora bisa nyandhet.
Edi kaya ora bisa nampa yen kalah. Edi sadurunge nganggep yen dheweke
sing paling banter mlayune.

Arjuna ndamu sempritan, banjur Abimanyu nyusul ngumumke
pamenange. Kabeh pada ngumpul nyedaki Arjuna lan Abimanyu. “Kanca-
kanca, gandheng pertandhingane wis rampung, saiki aku ngumumake
yen pamenange yaiku tim A!” Abimanyu ngumumake kanthi swara seru.
“Selamat kanggo tim A!” Arjuna nambabhi.

Setelah Bayu sampai garis finis, Edi hanya menatap keheranan. Ketika
itu Adi dan Andaru segera menyusul Bayu sampai garis finis dengan selamat.

Rasanya semua begitu cepat terjadi. Tim B tidak mampu mengatasi.
Seolah Edi tidak bisa menerima kekalahan. Sebelumnya, Edi mengira bahwa
dirinya yang paling cepat larinya.

Arjuna meniup peluit, kemudian disusul Abimanyu mengumumkan
juaranya.SemuaberkumpulmendekatiArjunadanAbimanyu. “Teman-teman,
dikarenakan pertandingannya sudah selesai, sekarang saya mengumumkan
bahwa pemenangnya adalah tim A!” Abimanyu mengumumkan dengan
lantang. “Selamat kepada tim A!” seru Arjuna.







Gobag sodor dina iki dimenangke tim A. Mesthi wae tim A seneng banget
bisa menangake gobag sodor iki. Tim B wis bisa nampa kalahe. Arjuna
ngeyem-ngeyemi tim B sing kalah. “Pancen kabeh pertandhingan mesthi
ana menang lan kalah,” Arjuna nglipur. Edi ngrungokake pituture Arjuna
karo manthuk-manthuk. Saiki Edi dadi saya ngerti, yen kepengin menang
kudu sregep latihan lan ora oleh angkuh. Edi lan anggota tim B ngucapake
slamet marang tim A.

Nalika gobag sodor mau padha ngrasakake tegang, nanging sawise
rampung pertandhingan, tetep bisa akur maneh. “Saiki wayahe mulih, ayo
padha mulih!” kandhane Arjuna. Bocah-bocah mulih bareng kanthi seneng
atine. Nalika ing dalan, bocah-bocah tansah njaga tingkah laku. Bocah-
bocah tansah tumindak sopan.

Gobak sodor hari ini dimenangkan oleh tim A. Tentu saja tim A gembira
sekali bisa memenangkan gobak sodor ini. Tim B sudah bisa menerima
kekalahannya. Arjuna menghibur tim B yang kalah. “Memang setiap
pertandingan pasti ada menang dan kalah”, kata Arjuna menghibur.

Edi menyimak saran Arjuna sambil mengangguk-angguk. Sekarang Edi
semakin paham, apabila ingin menang harus rajin latihan dan tidak boleh
sombong. Edi dan anggota tim B memberi ucapan selamat kepada tim A.

Ketika gobak sodor berlangsung, anak-anak merasa tegang. Akan tetapi
setelah pertandingan usai, anak-anak tetap bisa rukun kembali. “Sekarang
saatnya pulang, ayo kita pulang!” kata Arjuna. Anak-anak pulang bersama-
sama dengan hati gembira. Selama di jalan, Anak-anak senantiasa menjaga
perilaku. Anak-anak selalu berperilaku sopan.




Arjuna, Abimanyu, Kunto, Bayu, Bima, Andaru, Edi lan Adi wis kekancan
kawit kelas siji SD. Saiki wis padha kelas 6, nanging isih kekancan kenthel.
Bocah-bocah kuwi anggone srawung mesthi wae ora tansah langgeng.
Kadhangkala nganggo gelut. Nanging kabeh mau bisa dirampungake kanthi
cara sing apik. Yen ana masalah dirembuk lan diudhari bareng-bareng aja
nganti suwe-suwe.

Antarane cah wolu mau, Arjuna bocah sing pinter lan duwe watak
pangayom. Semana uga Bayu. Bayu pinter nggon babagan seni. Dene Andaru
bocah sing antengan, ora akeh omong. Edi pinter olahraga. Olahraga apa
wae Edi bisa.

Saben bocah nduweni kaluwihan dhewe-dhewe. Saben wong duwe
watak beda-beda. Antarane siji lan sijine ora bisa dipadhakake. Kabeh
mau mesthi ana munpangate. Anane seje-seje mau supaya bisa migunani
tumraping liyan lan tulung-tinulung.

Arjuna, Abimanyu, Kunto, Bayu, Bima, Andaru, Edi, dan Adi telah
berteman sejak kelas 1 SD. Sekarang mereka sudah kelas 6, tetapi tetap
berteman sangat akrab. Mereka dalam berteman tentu saja tidak selalu
langgeng. Kadang-kadang bertengkar. Namun, semua bisa diselesaikan
dengan baik. Jika ada masalah dimusyawarahkan dan diselesaikan bersama,
jangan sampai berlarut-larut.

Di antara anak delapan itu, Arjuna anak yang cerdas dan memiliki
karakter mengayomi. Demikian juga Bayu. Bayu pandai di bidang seni,
sedangkan Andaru anak yang pendiam, tidak banyak bicara. Edi pandai
berolahraga. Edi bisa olahraga apa pun.

Setiap anak memiliki kelebihan masing-masing. Semua orang
mempunyai karakter yang berbeda. Antara satu dengan yang lainnya tidak
bisa disamakan. Semua ini pasti ada manfaatnya. Adanya perbedaan ini
supaya bisa bermanfaat bagi sesama dan saling tolong-menolong.







Kekancan salawase wis dadi semboyane bocah wolu mau. Ora perlu
ndelok bedane. Sing paling utama yaiku guyub lan rukun. Yen ing antarane
cah wolu butuh pitulungan, kabeh mesthi bakal nulungi kanthi tuluse ati.

Berteman selamanya telah menjadi semboyan mereka berdelapan.
Tidak perlu dilihat perbedaannya, yang paling penting adalah kebersamaan
dan kerukunan. Jika di antara mereka membutuhkan pertolongan, mereka
pasti akan membantu dengan tulus.

